
Karolus etc. Noverit universitas vestra quod, cum
Capella regia Sancte Trinitatis Latiensis, ad nostram
collationem pertinens, vacaret libere, et Nos venerabili
viro magistro Gaufrido de Bellomonte, dil. clerico et
fam. nostro, conferendi Capellam ipsam magistro Iacobo
Scarzepello, canonico Anagnie, familiari venerabilis
patris et dom. R. Albanensis Episcopi, Apostolice
Sedis Legati, plenariam concessimus vive vocis oraculo
potestatem; ideoque magister Gaufridus... predictam
Capellam..cum omnibus juribus et pertinentiis suis
eidem magistro Iacobo contulit,..investiens Pandulphum
de Anagnia, consanguineum suum, eius nomine, per
suum anulum, presentialiter de eadem. In cuius rei etc.

Datum Capue, XII februarii.


